
СООПШТЕНИЕ ДО МЕДИУМИ  
 

УСАИД и помага на Македонија да создаде подобро деловно 

опкружување  
 
Во текот на изминатите четири години, Проектот на УСАИД за деловно 
опкружување (БЕА) ги поддржа напорите на Македонија во развој на подобра 
клима за деловно работење преку зајакнувањето на соработката помеѓу јавниот 
и приватниот сектор со цел да се постигнат решенија кои гарантираат 
поконкурентна иднина за економијата на Македонија. 
 

“Проектот работеше на развивањето на поефикасни економски политики преку 
добро воден јавно -приватен дијалог” изјави Директорот на Мисијата на УСАИД 
Мајкл Фриц на церемонијата по повод затворањето на проектот. “УСАИД го 
поддржа олеснувањето на трговијата, унапредувањето на извозот и развојот на 
небанкарски финансиски производи. БЕА беше пионер во воведувањето на 
концептот на јавно–приватни партнерства и помогна да се намали регулаторниот 
товар на  деловното работење. Како резултат, компаниите денес имаат подобро 
знаење за тоа како да се натпреваруваат на домашниот и меѓународниот пазар 
и да создаваат бенефиции од либерализацијата на извозот,” додаде тој. 
 

Проектот го промовираше воведувањето на нови производи на небанкарскиот 
финансиски пазар, ги градеше институционалните капацитети во 
формулирањето на економски политики кои го охрабруваат претприемништвото, 
го воведе концептот на добро корпоративно управување и на општествена 
одговорност на претпријатијата и промовираше активни мерки за  намалување 
на невработеноста  
 

УСАИД ќе продолжи да ги поддржува економските реформи на Македонија 
преку програми кои ќе продолжат да работат за да се подобри деловното 
опкружување, да се зајакне конкурентноста на приватниот сектор и да се 
зацврсти целокупната економија. 
 

ЗАБЕЛЕШКА НА АВТОРИТЕ: 
Американскиот народ, преку УСАИД, има инвестирано над 500 милиони долари 
во Македонија од 1993 година. УСАИД имплементира проекти кои креираат нови 
работни места, ја редуцираат корупцијата и ги подготвуваат Македонските 
студенти за работната сила. Овие иницијативи го подобруваат квалитетот на 
животот и ја поддржуваат транзицијата на Македонија кон стабилна и 
просперитетна демократија. УСАИД обезбедува економска и хуманитарна 
помош во повеќе од 100 земји. За повеќе информации, посетете ја страницата  
http://macedonia.usaid.gov. 


